
2025 – 2026-O‘QUV YILIDА UMUMTA’LIM MАKTАBLАRINING
11-SINF O‘QUVCHILАRI UCHUN YAKUNIY NAZORAT IMTIHONINI O‘TKAZISH BO‘YICHA ONA TILI VA ADABIYOT FANI
TOPSHIRIQLARI
4-variant
Ona tili

[bookmark: _Hlk217810444]1. (Bilish – 4 ball) Imloviy jihatdan to‘g‘ri yozilgan so‘zlarning tartib raqamini yozing. 
1.Tanafus.   2.Parrak.   3.Tamosha.   4.Tanu-jon.    5.Hukumatlararo.    6.Tashhis.   7.Diler.   8.Juvonmark.   9.Audio visual.   10.Brifing.
	Javob:
	
	
	
	
	
	
	
	
	
	

	Ball: 



[bookmark: _Hlk220593902]2. (Qo‘llash – 6 ball) Chiziqcha qo‘llash bilan bog‘liq xatollikka yo‘l qo‘yilMAgan gap(lar)ni aniqlang. 
1. To‘yga qarindoshlaridan hech-kim kelmagani uchun qizning ko‘ngli o‘ksidi.
2. Ko‘cha yuziga baland-baland chinorlar soya-salqinlik berib turardi.
3. Bola shu qadar buyuk-ki, biz uning darajasiga yetolmaymiz!
4. Majnun sahroda dar-badar kezarkan, Laylini izlardi.
5. Sen-a? Shuncha ishni bitta o‘zing bajardingmi, qoyil!
6. Kishi do‘stu-dushman oldida o‘zini to‘g‘ri tuta bilmog‘i lozim. 
7. Nayzabozlik, bir-birovining jazosini bermoq sarbozlarga bo‘ldi ermak.
	Javob:
	
	
	
	
	
	
	
	
	
	

	Ball: 



3. (Qo‘llash – 6 ball) Ushbu parchada ro‘y bergan fonetik hodisalar sonini aniqlang.
O‘zing boshla maydonga, boshla, To‘maris!
Qolsin bizdan tarixda shonli porloq iz!
Qo‘li bog‘liq yashashdan o‘lim a’lodir,
Bosqinchi yov o‘limga mahkum balodir.
	Javob:
	
	
	
	
	
	
	
	
	
	

	Ball: 



4. (Qo‘llash – 6 ball) Qavsga olingan qaysi raqam(lar) bilan ko‘rsatilgan tinish belgilari NOto‘g‘ri qo‘llangan? 
O‘qishlar har xil bo‘ladi – (1) birov ermak uchun o‘qiydi, (2) birov hordiq chiqarish uchun; (3) birov o‘qiyotgan kitobini ilmiy tahlil qilish uchun, (4) birov bo‘lak mashg‘ulot bo‘lmaganidan vaqt o‘tkazish uchun, birov asar qahramoni taqdiriga qiziqib o‘qiydi. (5)
	Javob:
	
	
	
	
	
	
	
	
	
	

	Ball: 



5. (Qo‘llash – 6 ball) Uslubiy jihatdan NOto‘g‘ri qo‘llangan so‘z ishtirok etgan qatorni aniqlang.
A) Ushbu qala devorlari ming yillardan beri o‘z mustahkamligini yo‘qotmagan.
B) Alisher Navoiyning mashhur devoni o‘z ichiga ko‘plab g‘azallarni jamlagan.
C) Shifokor bemorni davolash uchun qo‘llaridan kelgan barcha chorani ko‘rdi.
D) Yo‘l bo‘yida adil teraklar saf tortgan, ko‘chalarga suvlar sepilgan edi.
	Javob:
	
	
	
	
	
	
	
	
	
	

	Ball: 



6. (Qo‘llash – 6 ball) Badiiy uslubga xos gaplarni aniqlang.
1. Sintaksis bo‘limi gap tuzilishini tadqiq etib, undagi so‘zlarning bog‘lanish qonuniyatlari va mazmuniy munosabatlarini ilmiy jihatdan izohlaydi.
2. U uzoq yo‘llarni bosib o‘tgan charchoqni his qilsa-da, yuragidagi umid uchquni hali ham so‘nmay, uni oldinga, noma’lum manzillar sari yetaklab borardi.
3. Uning nigohlarida aytilmagan minglab so‘zlar yashiringan bo‘lib, bu sukut ba’zan eng baland ovozdan ham kuchliroq ta’sir ko‘rsatardi.
4. Hozir chiqyapman, yo‘lda biroz tirbandlik bo‘lishi mumkin, shuning uchun ozgina kutib tursang, tezroq yetib borishga harakat qilaman.
5. Xodimlarning mehnat intizomini mustahkamlash hamda xizmat vazifalarini lozim darajada bajarishini ta’minlash bo‘yicha muntazam monitoring olib borilishi belgilandi.
	Javob:
	
	
	
	
	
	
	
	
	
	

	Ball: 



[bookmark: _Hlk220596893]7. (Bilish – 4 ball) Faqat jarangli undoshlardan iborat so‘zlar sonini aniqlang.
Suyuklidan kelgan jafoga nisbatan qayg‘uga botma, uni xush kayfiyat ila qarshi olish kerak.
	Javob:
	
	
	
	
	
	
	
	
	
	

	Ball: 



[bookmark: _Hlk220597384]8. (Qo‘llash – 6 ball) Berilgan gapdagi ma’no ko‘chish turini aniqlang.
Haqiqat yo‘lini ochinglar va doimo shu bexavotir, to‘g‘ri yo‘ldan yuringlar, shundagina o‘z maqsadlaringizga erishasizlar.
A) Ma’no ko‘chmagan
B) Metonimiya
C) Sinekdoxa
D) Metafora
	Javob:
	
	
	
	
	
	
	
	
	
	

	Ball: 




[bookmark: _Hlk220597840]9. (Qo‘llash – 6 ball) Asosi fe’l so‘z turkumiga oid yasama so‘z(lar)ni aniqlab, raqamini yozing.
1) taroq; 2) guvulla; 3) chirindi; 4) tezlik; 5) berkinmoq; 6) sharshara; 7) qovurdoq.
	Javob:
	
	
	
	
	
	
	
	
	
	

	Ball: 



[bookmark: _Hlk220598358]10. (Qo‘llash – 6 ball) Ushbu gapning tuzilishiga ko‘ra turini aniqlab, to‘g‘ri javob raqamini yozing.
Tillarning eng yaxshisi – so‘zga usta til, so‘zlarning eng yaxshisi bilib, oxirini o‘ylab so‘ylangan so‘zdir. 
1. Bog‘lovchisiz qo‘shma gap.
2. Ergash gapli qo‘shma gap.
3. Bog‘langan qo‘shma gap.
4. Sodda yoyiq gap.
	Javob:
	
	
	
	
	
	
	
	
	
	

	Ball: 



Ilmiy-ommabop matn
11 – 15-savollar matn asosida bajariladi.
ZIYORAT TURIZMI
I
“Ziyorat” arabcha so‘z bo‘lib – bu odatda muqaddas joylarga tashrif buyurishni bildiradi. Yoki rus tilidagi “palomnik” so‘zi, lotincha “dunyoni kezib yuruvchi dindor” degan ma’noni beradi. Demak, ziyorat diniy rasm-rusumlarni bajarish uchun insonning turli muqaddas makonlar bo‘ylab sayohatidir. Ziyoratni shartli ravishda ikki qismga ajratish mumkin: diniy va dunyoviy. Birinchisi ilohiy qadriyatlarga, ikkinchisi umuminsoniy qadriyatlarga asoslanadi. “Xotira va qadrlash” kunida “Motamsaro ona” haykaliga gulchambar qo‘yish, Toshkentdagi qatag‘on qurbonlariga bag‘ishlangan “Shahidlar xotirasi majmuasi”ni ziyorat qilishni dunyoviy ziyoratga kiritish mumkin. 
II
Ziyorat turizmining ijtimoiy va ma’naviy ahamiyati shundaki, u ma’naviy qadriyatlarning rivojlanishiga olib keladi. Muqaddas joylarni ziyorat qilish uchun kelganlar faqatgina aziz avliyolar qabrini ziyorat qilish bilan cheklanmaydilar, albatta. Ular shaharlarning boshqa diqqatga sazovor tarixiy, madaniy obyektlari, me’moriy obidalarini ham borib ko‘radilar. Mahalliy aholi turmush tarzi, an’analari, urf-odatlari, o‘lmas qadriyatlari, zamonaviy hayoti bilan ham tanishadilar. Shahar va shaharlararo transport hamda kommunikatsiya vositalaridan foydalanadilar. Milliy tansiq taomlardan tanovul qilib, milliy liboslar xarid qiladilar. Demak, ziyorat turizmining iqtisodiy-moliyaviy ahamiyati ham katta.
III
Ziyorat diniy rasm-rusumlarni bajarish uchun insonning turli muqaddas makonlar bo‘ylab sayohati hisoblanadi. Shunga muvofiq, keyingi yillarda O‘zbekistonda umumiy turizmning bir tarmog‘i sifatida uni rivojlantirish bo‘yicha qator chora-tadbirlar amalga oshirildi. Islom dinimiz rivojiga ulkan hissa qo‘shgan ulug‘ ajdodlarimiz maqbaralari obod qilinib, u yerlarda masjid va madrasalar, ziyoratchilar uchun xos mehmonxonalar qurildi va ular atrofida bog‘-rog‘lar barpo etildi. Bugungi kunda islom madaniyati (sivilizatsiyasi) rivojiga har qachongidan-da ko‘proq e’tibor qaratilmoqda. O‘zbekistondagi xalqaro islom akademiyasi, O‘zbekiston Islom sivilizatsiyasi markazi, Toshkent Islom instituti, Mir Arab oliy madrasasi kabi ilmiy-ma’rifiy, o‘quv muassasalarining ta’sis etilishi hadis, kalom, fiqh maktablarining tashkil qilingani fikrimiz dalilidir.
IV
Ajdodlarimizdan meros yuksak islomiy axloqni qaror toptirish, islom ruhi bilan sug‘orilgan barhayot an’analarni XXI asr sharoitida munosib davom ettirish maqsadida O‘zbekiston Xalqaro Islom Akademiyasida ziyorat turizmi elektron integral platformasi yaratildi. Platforma sayt, mobil ilova, audio hamda video yuklamalari, “O‘zbekiston ziyoratgohlari” foto-albomini o‘z ichiga olgan bo‘lib, yurtimizdagi 100 dan ortiq muqaddas maskanlarga bag‘ishlangan. Bu obyektlar xalqaro va milliy miqyosi, tarixi, ahamiyati, infratuzilmasi va boshqa sharoitlarni hisobga olgan holda tanlangan. O‘zbekistondagi barcha muqaddas qadamjolar, madaniy, ma’naviy boyliklarning xalqaro tajribaga asoslangan yagona integratsion reyestri va ularning aniq tarixiy materiallarga asoslangan tavsifi yaratildi. Bularning barchasi, shubhasiz, ziyorat turizmi imkoniyatlarini kengaytirishga xizmat qiladi. Buyuk allomalarni bergan bu muqaddas zamin, yurt chet ellik turistlarni, ayniqsa, ziyoratchi sayyohlarni o‘ziga ohangrabodek tortishi tabiiy.

[bookmark: _Hlk218612560]11. (Bilish – 4 ball) Matn mazmunida aks etgan ma’lumot berilgan javob(lar)ni aniqlang.
A) Sayyohlar muqaddas joylarga faqatgina aziz avliyolar qabrini ziyorat qilish uchungina tashrif buyuradilar.
B) Keyingi yillarda O‘zbekistonda ulug‘ ajdodlarimiz maqbaralari obod qilinib, masjid va madrasalar qurildi.
C) Ziyorat turizmi elektron integral platformasi sayt, mobil ilova, audio hamda video yuklamalari, “O‘zbekiston ziyoratgohlari” foto-albomini o‘z ichiga olgan.
D) Samarqanddagi Imom al-Buxoriy yodgorlik majmuasini ziyorat qilishni diniy ziyoratga kiritish mumkin.
E) Yurtimizdagi muqaddas qadamjolardan biri “Shahidlar xotirasi majmuasi”ga bag‘ishlab foto-albom yaratilgan. 
	Javob:
	
	
	
	
	
	
	
	
	
	

	Ball: 



12. (Qo‘llash – 6 ball) Matn qismlari o‘rtasidagi mazmuniy bog‘liqliklarga e’tibor qiling va qaysi qismda takroriy fikr mavjudligini aniqlang. 
[bookmark: _heading=h.r85i257ljuz8]A) IV qismda takrorlangan
B) II qismda takrorlangan
C) III qismda takrorlangan
D) I qismda takrorlangan
	Javob:
	
	
	
	
	
	
	
	
	
	

	Ball: 



13. (Mulohaza – 8 ball, qisqa javobli) Ushbu matndan keltirilgan gaplardan qaysilari fakt hisoblanadi?
1. Buyuk allomalarni bergan bu muqaddas zamin, yurt chet ellik turistlarni, ayniqsa, ziyoratchi sayyohlarni o‘ziga ohangrabodek tortishi tabiiy.
2. O‘zbekiston Xalqaro Islom Akademiyasida ziyorat turizmi elektron integral platformasi yaratilgan.
3. Ziyoratni shartli ravishda ikki qismga ajratish mumkin: diniy va dunyoviy.
4. O‘zbekistonda O‘zbekiston Islom sivilizatsiyasi markazi ilmiy-ma’rifiy o‘quv muassasasi ta’sis etilgan.
5. “Ziyorat” arabcha so‘z bo‘lib – bu odatda muqaddas joylarga tashrif buyurishni bildiradi.
	Javob:
	
	
	
	
	
	
	
	
	
	

	Ball: 


[image: ]
Javob:______________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________

15. (Mulohaza – 13 ball, kengaytirilgan) Yurtimizda ziyorat turizmini kengroq yo‘lga qo‘yish uchun 3 ta taklif yozing. Fikrlaringizni 50 – 60 ta so‘z bilan ifodalang.
	Ball: 



Javob:__________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________
	Ball: 




Adabiyot
[bookmark: _Hlk218539116]16. (Bilish – 8 ball) “Go‘ro‘g‘lining tug‘ilishi” dostoni qahramonlariga xos izohni aniqlang.
1. Odilxon podsho – adolatli hukmdor sifatida namoyon bo‘ladi, u o‘z yurtini bosqinchilardan mardonavor himoya qiladi.
2. Bibi Hilol – Odilxon podshohning qizi bo‘lib, u mardlik, sadoqat, e’tiqodda sobitlik ramzi sifatida talqin qilinadi.
3. Shohdorxon – Mari yurtining begi bo‘lib, bosqinchi edi, uning odamlari Odilxonning savdogarlarini talagani uchun uni to‘pga solib otishadi.
	Javob:
	
	
	
	
	
	
	
	
	
	

	Ball: 



[bookmark: _Hlk220603142]17. (Qo‘llash – 9 ball) “Saddi Iskandariy” dostoni obrazlari haqidagi to‘g‘ri fikr(lar)ni aniqlang.
1. Iskandar – adolatli hukmdor bo‘lib, otasi vafotidan keyin ham taxtga o‘tirishni istamaydi, xalq xohishini bajarish uchungina podshohlikni qabul qiladi.
2. Faylaqus – buyuk faylasuf, Iskandar buyrug‘i va iltimosiga ko‘ra sehrli ko‘zguni yasashda bosh-qosh bo‘ladi, Mallu qilgan tilsim sirini ochadi.
3. Mallu – Kashmir shohi, u o‘t va yelni o‘g‘irlab, butun viloyatni zulmatga cho‘ktiradi, Aflotun bu tilsimni ochgach, o‘zi yashirgan olovda halok bo‘ladi.
4. Feruz – Kashmir hukmdori Malluning o‘g‘li, Iskandar Kashmirni egallaydi va Mallu halok bo‘lgach, uning o‘rniga yosh va aqlli Feruzni shoh qilib tayinlaydi.

	Javob:
	
	
	
	
	
	
	
	
	
	

	Ball: 



18. (Qo‘llash – 9 ball) Ushbu misralar haqidagi to‘g‘ri fikrni aniqlang.
Endi uying to‘ri o‘zniki bo‘lg‘ay.
Noning butun bo‘lg‘ay, o‘zliging bo‘lg‘ay!
Endi og‘zingdagin oldirma, xalqim,
Mustaqillik yorug‘ yuzliging bo‘lg‘ay!
[bookmark: _Hlk225506156]A) Xurshid Davronning bu she’rida ona vatan go‘zalligi, ayanchli o‘tmishi, bobolar yodi-yu bitiktoshlar siri, istiqlol tarannum etilgan.
B) Oydin Hojiyeva qalamiga mansub bu she’rda o‘z erkiga, istiqlolga erishgan o‘zbek xalqiga shoiraning nasihati xalqona tilda uqtirilgan.
C) Mahmud Toirning bu she’rida vatan – butun nonga qiyos qilingan, uning butun bo‘lishi chin baxtga erishish tuyg‘usi sifatida aks etgan.
D) Iqbol Mirzo mazkur she’rida chinakam o‘zbek kishisi o‘z uyining to‘rini boshqalarga berib qo‘ymasligi kerakligini ta’kidlab o‘tadi.
 
	Javob:
	
	
	
	
	
	
	
	
	
	

	Ball: 



[bookmark: _Hlk220604068]19. (Qo‘llash – 9 ball) Quyidagi parcha haqidagi to‘g‘ri fikrni aniqlang.
       “Men o‘limining guvohi bo‘layotgan odam yolg‘iz Kimmerix emas, gap boshqa yoqda: biz birga o‘sganmiz. Inshoni undan ko‘chirardim. Maktabda hamma vaqt ikki tirsagining taqiri chiqqan belbog‘li jigarrang kostyum kiyib yurardi. Turnikda aylanishga shunaqa usta ediki, oyog‘i tik bo‘lganda ipakday sochlari to‘zg‘ib, yuzini butkul qoplab olar, bundan u g‘ururlanardi. Ammo-lekin tamaki tutuniga toqat qilolmasdi. Terisi shu qadar oppoq ediki, nimasidir qiz bolaga ham o‘xshab ketardi”.
1. Bu parcha Rashod Nuri Gunteginning “Choliqushi” asaridan olingan bo‘lib, unda Husaynbeyning do‘sti bilan bog‘liq bolalik xotiralari bayon qilingan.
2. Bu parcha Remarkning “G‘arbiy frontda o‘zgarish yo‘q” romanidan olingan bo‘lib, unda asar bosh qahramoni Paulning do‘sti bilan bog‘liq xotiralari berilgan.
3. Bu parcha Shekspirning “Hamlet” tragediyasidan olingan bo‘lib, unda Hamletning do‘sti bilan bog‘liq bolalik xotiralari aks etgan.

	Javob:
	
	
	
	
	
	
	
	
	
	

	Ball: 



[bookmark: _Hlk220604428]20. (Qo‘llash – 9 ball) Ushbu baytdagi badiiy san’atlarni aniqlang.
Jonimdin o‘zga yori vafodor topmadim,
Ko‘nglumdin o‘zga mahrami asror topmadim.
A) tanosub, tarse
B) tashxis, tardu aks
C) talmeh, tajohuli orif
D) tashbeh, tazod

	Javob:
	
	
	
	
	
	
	
	
	
	

	Ball: 



Badiiy matn

21 – 25-savollar matn asosida bajariladi.                                               
Toshkent dorilfununining domlasi Bahodir G‘ulomov boladek beg‘ubor, o‘ta samimiy, sodda odam edi. (Afsus, bevaqt vafot etdi.) Safarga chiqadimi, otirishga keladimi, deyarli har gal navbatdagi ,,shumlik“ning ,,qurboni“ bo‘lib, yo choyxona palovga, yo ziyofatga ,,tushar“, ,,tushmagani“ga, qo‘ymas edik.
Bir gal Bobotog‘da, archa tagida davra qurib o‘tiribmiz. Bahodir aka tandir pishguncha “jindek mizg‘ib olish“ uchun yonboshladi-yu, pinakka ketdi. Keyin motori yaxshilab sozlangan mashinadek bir tekis, osoyishta xurrak torta boshladi. Qarasak, pidjagining ich cho‘ntagidan pasporti ko‘rpachaga tushib qolibdi. Tabiiyki, pasportni “o‘g‘irladik”. Ozod Sharafiddinov ,,tekshiruv“ operatsiyasini ishlab chiqdi. Bizni tog‘ga olib chiqqan ,,RAF“ mashinasida mezbonlardan biri azza-bazza pastga tushib, bo‘lajak hangomani pishitib chiqdi. 
Tandir pishganda domla uyg‘ondi. Yeyildi, ichildi. Kechga tomon sharillatib jala quyib berdi. Mashina sirg‘alib-sirg‘alib, amallab pastga tushib oldi. Hamon momaqaldiroq gumburlaydi, yomg‘ir chelaklab quyib turibdi. Biydek dalaning qoq o‘rtasida bir militsioner mashinani to‘xtatdi. ,,RAF“ga chiqib sovuqdan tishlari takillagancha gapirdi. 
– Kechirasizlar, hujjatlaringizni ko‘rsatinglar! 
Jahlimiz chiqqan bo‘lib, pasportlarimizni ko‘rsata boshladik. Bahodir aka tipirchilab qoldi. 
– Boshpurtim yo‘q-ku! – dedi xavotirlanib. – Haligina yonimda edi. Xuddi shu payt militsioner yigit domlaning yaqiniga keldi. 
– Marhamat, sizning hujjatingiz! 
– Haligina bor edi, – dedi Bahodir aka alanglab. – Mana, bular guvoh, boshpurtim bor edi. 
– Nima gap o‘zi, cho‘rt poberi? – dedi Ozod aka achchiqlangan bo‘lib. 
– Xavfli jinoyatchi tog‘ga qochgan, degan xabar bor. – Militsioner yigit Bahodir akaga qarab qo‘yib davom etdi. – O‘zi keksaroq, ko‘zoynak taqib yuradi, tilla tishi bor, deyishgan. 
– Voy, bu meni aytyapti shekilli! – Domla butunlay esankirab qoldi. Yaylovning qoq o‘rtasida militsioner nima qiladi, nega endi mashinani tekshirishi kerak, degan gap xayoliga ham kelmadi. – Men jinoyatchi emasman, ukajon, – dedi yalinib. – Olimman, Toshkentdan kelganmiz. Mana, hammalari guvoh.
– Men bu olimni tanimayman! – dedi Ozod aka jiddiy qiyofada. – Hozir, yo‘ldan mashinaga chiqdi. 
– Voy, domla, esingizni yedingizmi? – Bahodir aka hammamizga javdirab qaradi. – Unaqa hazil qilmanglar. Meni hammasi taniydi. 
Biz ham Bahodir akani ,,tanimadik“.
– Pastga tushishingizga to‘g‘ri keladi. – Militsioner kulib yubormaslik uchun teskari qaradi. 
Domla xo‘p yalinganidan keyin uni ,,kafillikka“ oladigan bo‘ldik. Evaziga bitta ziyofat qilinadigan bo‘ldi. Militsioner shofyor yoniga o‘tirib uf tortdi. 
– Qoyil-e, ikki soatdan beri kutaman-a! Hamma yog‘im shiltayi shalabbo bo‘ldi-ku! 
– Nima deyapti? – so‘radi Bahodir aka ovozini pasaytirib.
– Jim! – dedim labimni tishlab. – Jahli chiqib turibdi. Melisa bilan hazillashib bo‘ladimi? Omon qolganingizga quvonmaysizmi? 
– Rost aytasiz. Quruq tuhmatdan asrasin! – Bahodir aka qunishib o‘tirib olganicha shaharga kirgunimizcha bir og‘iz ham gapirmadi. Ertasiga domlaning pasportini “topib“, suyunchisiga yana bitta osh qarzdor qildik.
O‘tkir Hoshimov

21. (Bilish – 8 ball) Matn mazmunini qamrab oladigan sarlavha(lar)ni aniqlang.
A) “Quruq tuhmat”
B) “Militsioner”
C) “Sodda inson”
D) “Hazil – tagi zil”
E) “Qiyofadosh”
	Javob:
	
	
	
	
	
	
	
	
	
	

	Ball: 



22. (Qo‘llash – 9 ball) Matnda tasvirlangan obrazlar va ularning xatti-harakatiga berilgan to‘g‘ri ta’rif (lar)ni aniqlang.
1. Bahodir aka (domla) – beparvo, doim narsalarini yo‘qotib yuradigan e’tiborsiz qariya.
2. Militsioner – yolg‘on gapirishga to‘g‘ri kelib qolsa, tap tortmaydigan, o‘z ishiga mas’uliyatsiz xodim.
3. Hikoyachi – hazil-mutoyibani yaxshi ko‘radi, hazilning muvaffaqiyatli chiqayotganidan mamnun.
4. Ozod aka – o‘z rejalari haqida ochiq so‘zlaydi, ishonuvchan va juda ham sodda kishi.

	Javob:
	
	
	
	
	
	
	
	
	
	

	Ball: 



23. (Qo‘llash – 9 ball) Matnda voqealarning rivojlanish ketma-ketligi to‘g‘ri keltirilgan javobni yozing.
1. Militsioner “jinoyatchi” ta’rifini aytgach, Bahodir aka esankirab qoladi.
2. “Militsioner” bilan kelishilib, sahnalashtirilgan tekshiruv uyushtiriladi. 
3. Domlaning ich cho‘ntagidan pasporti tushib qoladi va do‘stlari uni yashirib qo‘yishadi.
4. Militsioner mashina tog‘dan pastga tushayotganda hujjat tekshirish uchun ularni to‘xtatadi. 

	Javob:
	
	
	
	
	
	
	
	
	
	

	Ball: 



24. (Mulohaza – 14 ball, qisqa javobli) Matnni o‘qib qanday xulosa(lar)ga kelish mumkin?
1-xulosa: hayotdagi kichik hodisalar ham unutilmas xotiraga aylanadi.
2-xulosa: “Hazilning tagi – zil” deb bejiz aytishmagan. 
3-xulosa: fe’li keng, sodda insonlar haddi sig‘adigan do‘stlarining hazilini ko‘taradi. 
4-xulosa: hamma ham hazil ko‘tarmaydi, uni ko‘taradigan insonlarga qilish kerak. 
	Javob:
	
	
	
	
	
	
	
	
	
	

	Ball: 



25. (Mulohaza – 16 ball, kengaytirilgan javobli) Hikoyani matn mazmuniga mos tarzda davom ettiring. Fikrlaringizni 60–80 ta so‘z bilan ifodalang.
Javob:______________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________
	Ball: 























Jami ball:_________________________________________________________
Komissiya raisi:____________________________________________________
Imtihon oluvchi:____________________________________________________
Assistent:________________________________________________________

14. (Mulohaza — 13 ball, kengaytirilgan) Matndan 4 ta sabab —>ogqibatni aniglab
yozing.




